
Àsamọ̀
Òḳan pàtàkì tí kò ṣe é fọwó ̣ró ̣sẹ́yìn lára ẹ̀ka tí lítíréṣò ̣alohùn Yorùbá pín sí 

ni orin jẹ́. Bárakú sì ní òṛò ̣orin láwùjọ ọmọ ènìyàn pàápàá jù lọ àwọn Yorùbá 
nítorí pé onírúurú ààyè ni orin ti máa ń jẹ jáde nínú ìgbésí-ayé wọn lójoojúmó.̣ 
Bí àwọn akọrin àwùjọ bá sì ń ṣiṣẹ ọnà wọn, ìjìnlẹ̀ èdè tó jinná ni wọ́n fi máa 
ń gbé e jáde tí yóò sì máa ṣàfihàn bí irú àwọn akọrin bẹ́ẹ̀ ṣe gbọ́ èdè àti ìmọ̀ 
nípa àṣà àwùjọ tó ti ń kọrin nítorí pé ìpohùn ìbílẹ̀ èyí tí orin jẹ́ ọ̀kan pàtàkì lára 
wọn dà gẹ́gẹ ́bí àwògbè tàbí díńgí tí a fi ń ríran rí àwùjọ. Ìlò-èdè tó jinná kò sì 
ṣe é fọwọ́ rọ́ sẹ́yìn kí àgbékalẹ̀ orin wọ̀nyẹn lè rídìí jòkó dáadáa kí wọ́n sì lè 
wu etí í gbọ́. Nínú iṣẹ́ yìí, a ṣe àgbéyẹ̀wò àtí àtúpalẹ̀ díẹ̀ lára àwọn ọnà-èdè tó 
ṣúyọ nínú àṣàyàn orin ìbílẹ ̀Yorùbá Ìlọrin bíi dàdàkúàdà, bàlúù, wákà, kèǹgbè, 
sẹnwẹlẹ, kàkàkí/bẹ̀ǹbẹ́, Orin ọlọ́mọ-ọba Ìlọrin,orin agbè àti àwọn mìíràn. Lára 
àwọn ọnà-èdè tí a gbéyẹ̀wò ni àwítúnwí, àfiwé, ìjẹyọ ẹ̀ka-èdè, àyálò-èdè àti 
ipa ‘Creole’ nínú orin ìbílẹ̀ Ìlọrin. Iṣẹ́ yìí ṣàfihàn pé iṣẹ́ ọpọlọ tó jinná ni orin 
kíkọ àti pé àwọn ọnà-èdè tó máa ń ṣodo sínú wọn lóríṣiríṣi ní iṣẹ tí kálukú 
wọn ń jẹ́ láti túdìí òkodoro nípa àṣà, ìṣe àti èdè àwùjọ tí onírúurú àwọn orin 
náà ti ń jáde.

Ìfáàrà
Ipa pàtàki ni orin ń kó láwùjọ omọ ènìyan pàápàá jùlọ nílẹ̀ Adúláwọ̀.

Oríṣiríṣi àwọn ọnà-èdè ló sì máa ń kúnnú wọn fọ́fọ́ọ́fọ́. Kò sì fẹ́rẹ̀ẹ́ sí ohun tí 
Yorùbá kò ní orin tó bá a mu nínú ìgbésí-ayé wọn. Beier (1956: 23) tilè ̣jéṛìí 
sí èyí nínú èrò rè ̣pé:

There is no occassion in Yorùbá life that is not accompanied by songs. 
Births, marriage, house-warming and funeral are all occasions for lyrical 
songs of great beauty. Everyday life is also accompanied by great deal of 
impromptu singing, a kind of musical thinking, in which the singer puts 
everything to tune which happens to pass through his head.

(Kò sí ayẹyẹ kan nínú ìgbésí-ayé èỵà Yorùbá tí kò ní orin tó so mó ̣ọn. Ọmọ 
bíbí, ìgbéyàwó, ìṣílé àti ìsìnkú jé ̣ayẹyẹ tí orin máa ń mú kó lárinrin. Nínú 
igbésí-ayé ojoojúmó,̣ orin máa ń jẹ jáde níbè ̣láìròtéḷè,̣ tí ó sì gba ìrònújinlè ̣
tó péye kí àgbékalè ̣rè ̣lè létò tó móỵán lórí)

Ohun tí èrò Beier òkè yìí ń fi yé wa ni pe lára ìgbé-ayé Yorùbá ni orin wà 
èyí tó dà gég̣é ̣bí omi àti ọtí tí kò ṣe é yà, tí wóṇ sì kóṛa wọn bí òwú àwòṇ. 
Ohun tí ó wá jé ̣olúborí kókó-òṛò ̣pàtàkí tí a tú yéḅéỵéḅé ̣ni àgbéyẹ̀wò onírúurù 
ọnà-èdè tó ṣúyọ nínú àsàyàn àwọn orin ìbílè ̣Yorùbá nílè ̣Ìlọrin. Lákòótán, a ṣe 
àgbéyèẉò àwọn ọnà-èdè tó sodo sínú onírúurú àwọn orin náà. Tíóṛì ìmò ̣ìbára-
ẹni-gbé-pò,̣ tíóṛì ajẹmó-̣àṣà-ìbílè ̣àti tíóṛì ìtànkálè ̣ni a ṣe àkànpò ̣wọn lóníbẹta 
láti fi ṣe àtúpalẹ̀ iṣẹ́ náà.

Kò rọrùn kí oníṣé-̣ọnà kóyán ọnà-èdè kéré rárá tí ó bá fé ̣kí iṣé ̣òun rídìí 
jókòó dáadáa. Ọnà-èdè yìí sáábà máa ń jẹ àwọn oníṣé-̣ọnà lógún nítoríi pàtàkì 
tó jẹ́. Bí onísẹ́-ọnà kan bá fojú tẹ́ńbéḷú wo òṛò ̣ọnà-èdè nínú iṣé ̣rè,̣ bí ìgbà tí 
èèyàn kàn sebè ̣àté ̣lásán, tí kò níyò ̣àti èròjà pàtàkì ni, ọbè ̣náà kò lè dùn rárá. 
Máyàmí ni ọnà èdè jé ̣nínú ìpohùn Yorùbá. Gẹ́gẹ́ bí òpó ilé tó máa ń gbé ilé 
dúró ni ọnà èdè jé.̣ Bí a kò bá rí igún, a ò ṣẹbọ, bá ò rí àkàlà, a ò ṣorò ni òṛò ̣
rè.̣ Ọ̀nà pàtàkì láti bu ẹwà kún lítíréṣọ̀ alohùn Yorùbá ni ọnà-èdè jẹ. Ọ̀kọ̀ọ̀kan 
àwọn ìpohùn Yorùbá ló sì máa ń ní èyí tó jẹ́ bárakú tó máa ń hànde jù nínú 
wọn. Kálukú àwọn apohùn Yorùbá tàbí àwọn òǹkòẉé gan-an ló ní èyí tí wóṇ 
máa ń tẹpẹlẹ mó ̣tí a mò ̣wóṇ mò.̣ Gbogbo aáyan wòṇyìí náà láti mú kí iṣé-̣ọnà 
náà wuyì, kó wèỵẹ ni. Nínú onírúurú orin ìbílè ̣tó jé ̣ti Yorùbá ní Ìlọrin náà ni 
àfihàn òp̣òḷọpò ̣àwọn èdè náà ti hànde. Lára àwọn ọnà-èdè tó máa ń mú iṣé-̣
ọnà jinlè ̣tó sì fi máa ń wu etí í gbó ̣ni a ti rí àfiwé bíi àfiwé tààrà, àfiwé ẹléḷòọ́;̣ 
àwítúnwí náà kò gbéỵìn, lára èyí tó tún pẹka sí àwítúnwí ẹléỵọ òṛò,̣ àwítúnwí 
àkùdé gbólóhùn àti àwítúnwí odidi ìlà tàbí àwítúnwí odidi gbólóhùn. Ìyán-
ròf̣éṛé ̣wà lára ọnà-èdè, béẹ̀ ̣ni ìfìrómòṛísi, ìfìrómọtumọ, àti béẹ̀ ̣béẹ̀ ̣lọ. 

Bákàrè (2007: 89-90) méṇu ba díè ̣lára àwọn tó fún ìsọwóḷo-èdè ní oríkì, 
lára àwọn tí a ti rí Warren (1949), Riffaterre (1959), Humes (1960) àti àwọn 
mìíràn béẹ̀.̣ Ohun tí Riffaterre (1959) sọ nínú èrò tirè ̣ni pé ìsọwóḷò-èdè jé ̣gég̣é ̣
bí ìtẹnumó ̣bí àfikún tí a fi kún èrò tàbí làbárè lásán tí ó sì hàn nínú ètò èdè tí a 
ń fò,̣ láìkóbá ìtumò ̣rẹ̀. Ohun tí èrò rẹ yìí fi ń yé wa ni bí ọnà èdè tàbí ìṣọwóḷò-
èdè ṣe jẹ́ pàtàkì tó máa ń tú àsírí ohun tó wà lódò ikùn apohùn jáde. Ó fi yé 

wa pé èròjà tí a fi ń ṣe iṣé-̣ọnà lój̣ò ̣tó fi máa ń dùn ún gbọ́ sí i ni ọnà èdè èyí 
tó sì ṣòro láti fọwọ́ rọ́ sẹ́yìn. Nínú èrò tirẹ̀ náà, Ọ̀pẹ́fèyítìmí (1997: 52-118) fi 
rinlè ̣pé iṣé ̣tí èdè ewì ń ṣe yàtò ̣sí èdè ojoojúmó ̣tí a ń sọ. Ó ní iṣé ̣tí èdè ewì 
máa ń ṣe ni kó gbé ọ̀rọ̀ inú èdè hàn kọjáa bí a ṣe lérò rẹ̀, àti láti tì í síwájú. Ó 
wá tóḳa sí iṣẹ́ Mukarovsky tó sọ pé: “The function of poetic language consists 
in the maximum foregrounding of the utterances”. Sókí ohun ti èyí túmò ̣sí ni 
wí pé ohun tó máa ń jẹ èdè ewì lógún jùlọ ni ìgbóṛò ̣síwájú tàbí  ìtìròṣíwájú. 
Ìyàtò ̣gédégédé sì wá láàrin èdè ewì àti èdè ojoojúmó ̣tó tí di bárakú tí a bá 
ń sọ̀rọ lásán. Ṣùgbọ́n ìlànà ìgbóṛòṣíwaju yìí ni òṇà tí a ń gbà lo èdè nínú ewì 
tàbí ìpohùn láti gbé èrò àti ìlò àwọn òṛò ̣kan síwájú. Hornby 2000: 435 sọ ní 
tirè ̣pé:

Figurative language is used in a way that is different from usual meaning 
in order to create a particular mental image.
(Ọnà-èdè ni a máa ń lò lọ́nà tó yàtọ̀ sí gbẹrẹfu láti lè fi yàwòran ojú inú 
kan ní pàtò)

Ohun tí Hornby náà ń sọ ni pé ìlò ọnà-èdè máa ń mú kí iṣẹ́ jinlẹ̀ sí i ju 
ìtumọ̀ eréfèé lásán lọ. Nínú Preminger (1974), Thomas Grey náà sọ nínú èrò 
tirẹ̀ pe “The language of the age is not the language of the poetry. Our poetry 
has a language peculiar to itself”. (Èdè tí a ń sọ lójoojúmó ̣yàtò ̣sí èdè ewì. 
Ewì wa ní èdè tirè ̣lóṭò ̣gedegbe). Gbogbo àwọn nǹkan wòṇyìí ló máa ń mú kí 
orin dùn létí tàbí kí ewì rinlẹ̀ dòdòòdò sí i. Prashant (2012) náà fi èrò rẹ nípa 
ohun tí ọnà-èdè jẹ́ hàn nígbà tí òun náà sọ pé:

Literary devices are the art and soul of every expression. These devices 
breathe life in words which are common to all forms of a language whether 
it is in a narrative, story-telling, drama, journalistic writing or poetry.
(Ọnà èdè ni a lè pè ní ọkàn àti èṃí ìgbérojade tàbí àlàyé. Àwọn ọnà yìí ń fé ̣
èṃí sí àwọn òṛò ̣tí wóṇ jé ̣káríayé sí àwọn ìpèdè yálà alálàyé ni, ìtàn kíkọ, 
eré oníṣe, kíkọ jóṇà tàbí àwọn oníṣé ̣ìròyìn tàbí ewì). 

Ohun ti Prashant náà ń fìdí rẹ̀ múlẹ̀ náà ni bí ọnà-èdè ṣe ṣe pàtàkì tó, tí ó 
sì máa ń fi ìtumò ̣àti èẉà inú iṣé-̣ọnà hàn sí i. Ó pe ọnà èdè ní ọkàn àti èṃí 
nínú ìgbérò ẹni jáde yálà ní ìpohùn tàbí kíkọ sílè.̣ Lákòótán, onírúurú àwọn 
ọnà-èdè tó máa ń mú kí iṣẹ́-ọnà tàbí ìpohùn èyí tí orin wà nínú wọn náà ló 
farahàn lọ́lọ́kan-ò-jọ̀kan nínú àwọn onírúurú orin ìbílẹ̀ Yorùbá tó jẹ́ ti Ìlọrin 
tí iṣẹ́ ìwádìí yìí dálé lórí. 

Àwítúnwí
Ọ̀kan pàtàkì nínú ọnà-èdè inú lítíréṣọ̀ ni àwítúnwí jẹ́. A fẹ́rẹ̀ẹ́ lè pè é ní 

káríayé fún gbogbo àwọn lítíréṣọ̀ alohùn Yorùbá nítorí i bó ṣe máa ń jẹyọ 
níhìn-ín-lóḥùn-ún nínú àwọn ìpohùn tí ó wà láwùjọ Yorùbá. Àwọn apohùn 
Yorùbá ka àwítúnwí sí pàtàkì púpọ̀ nítorí pé ó máa ń wúlò fún wọn láti ṣiṣẹ́ 
ìtẹnumọ́, láti ṣàgbékalẹ̀ kókó tí wọ́n fẹ́ kí olùgbọ́ wọn kọbiara sí. Ọlátúnjí 
(1984: 17) sọ pé “One general feature of Yorùbá oral poetry is repetition”. 
(Òḳan lára àbùdá káríayé tó wóp̣ò ̣nínú ewì/ìpohùn Yorùbá ni àwítúnwí jé)̣. 
Ohun tí èyí ń tọ́ka sí ni wí pé bàbàrà ni ọ̀rọ̀ àwítúnwí nínú ewì, orin tàbí 
ìpohùn Yorùbá lápapọ̀.

Ọlátúnjí (1984: 17-25) yìí kan náà ló tèṣ̣íwájú lórí àlàyé nípa àwítúnwí 
nígbà tó tún sọ pé:

Repetition can be lexico-structural, lexical or semantic, lexico-structural 
repetition is either full or partial. Full repetition involves the repetition of a 
sentence structure as well as of all the lexical items occuring in it.
(Àwítúnwí lè jé ̣ti ìhun gbólóhùn, ẹléỵọ òṛò,̣ àti àwítúnwí ìtumò.̣ Àwítúnwí 
ìhun gbólóhùn lè jé ̣odidi tàbí akùdé gbólóhùn. Àwítúnwí odidi gbólóhùn 
ni a ti máa ń rí ṣíṣe àwítúnwí odidi gbólóhùn pèḷú gbogbo àwọn ẹyọ òṛò ̣tó 
wà nínú gbólóhùn náà).

Ohun tí èrò Ọlátúnjí yìí fi ń yé wa náà ni bí àwítúnwí ṣe ṣe pàtàkì tó nínú 
ìpohùn Yorùbá tí iyán rẹ̀ kò sí ṣé kó kéré rárá. Ó le wáà jẹ́ ẹlẹ́yọ-ọ̀rọ̀, akùdé 
gbólóhùn, tàbí àwítúnwí odidi gbólóhùn. Nínú gbogbo ìpohùn tí a bá ti bá 
àwítúnwí wàyí ò, ó ṣáábà máa ń ṣe àfàyọ kókó tí akéwì bá fẹ́ kí ó hànde ni. Ṣe 
Yorùbá bò ̣wóṇ ní “tí Alágbèḍẹ bá ń lu irin lójú kan náà, ó fé ̣kí ibè ̣lápẹẹrẹ ni. 

Nínú èrò tirè ̣náà, ohun tí Òp̣éf̣èyítìmí (1997: 94) sọ nípa àwítúnwí ni pé: 
“Àwítúnwí ni irúfẹ́ ọnà-èdè kan nínú èyí tí a ti ń tún fóníìmù, sílébù òṛò,̣ odidi 
ọ̀rọ̀, akùdé gbólóhùn tàbí odidi gbólóhùn wí nínú afọ̀.”

Ó wá tún fi èrò rẹ̀ rinlẹ̀ síi láti jẹ́ kí á mò ̣pé gẹ́gẹ́ bí epo ni òṛò ̣àwítúnwí, èyí 
tó máa ń rin ká gbogbo inú ewì. Ó ní a lè bá a nínú òṛò ̣geere pèḷú. Lára àwọn 
àwítúnwí tó farahàn nínú onírúurú orin ìbílè ̣Yorùbá Ìlọrin tí a yèẉò nìwòṇyìí.

Àwítúnwí Odidi Gbólóhùn   
Lára àpẹẹrẹ àwítúnwí odidi ìlà ní èyí tó hànde nínú orin Odòlayé Àrèṃú 

(E ṣààlọ̀ fáyé) níbi tó ti sọ pé:

Ayé òḥún féḷé ̣féḷé ̣
Ayé féẹ̀ẹ́ ̣lè lu kanraa wọn 
Ayé féḷé ̣féḷé ̣

Ayé féẹ̀ẹ́ ̣lè lu kanraa wọn. (Orin Dàdàkúàdà Odòlaye Àrẹ̀mú Ẹ sààlò ̣fáyé)

Nínú àyọlò orin òkè yìí, èẹ̣méjì òṭòṭò ̣ni òḳọrin yìí ṣàtúnwí, ayé féḷé ̣féḷé ̣
ayé féẹ̀ẹ́ ̣lè lu kanraa wọn”. Léỵìn-in wí pé ó ṣe àwítúnwí yìí láti ṣiṣé ̣àtẹnumó ̣
kí a lè mò ̣bí ayé ṣe féḷé ̣tó àyọlò náà tún ṣiṣé ̣ìfòṛòỵàwòrán ojú inú nítorí pé 
ó fi ayé tó tóbi tó báyìí wé ohun tó féḷé ̣débi wí pé ó féṛèẹ́ ̣lè lu kanraa wọn. 
Àkíyèsí tí a ṣe níbí yìí ni wí pé léỵìn tí a bá fójú wò ó pé kí a ṣe jéj̣é ̣nítorí 
ayé tó féḷé,̣ a tún lè fojú ìgbàlódé òní wò ó nípa èṛọ ayélujara tí ayé ti lu jára 
wọn, níbi ti èèyàn ti lè máa wo ohun tí àwọn mìíràn ń ṣe lápá ibòmíràn nítorí 
íńtánéẹ̀ṭì (ìtàkùn àgbáyé) àti èṛọ ayára-bí-àṣá lápapò.̣

Lára àwọn àwítúnwí odidi ìlà tàbí odidi gbólóhùn èyí tó hàn nínú orin 
“Abọdé Amẹ́ríkà” tí Jáígbadé kọ ló ti sọ pé:

Béẹ̀ ̣lèmi ń ṣe lóḍò ̣ọkọ tèmi
Béẹ̀ ̣ lèmi ń ṣe lọ́dọ̀ ọkọ tèmi. (Orin Dàdàkúàdà Jáígbadé Àlàó, Àbọ̀dé 
Amẹ́ríka)
                                              
Olórin yìí ṣe àwítúnwí lókè yìí láti jẹ́ kí a mọ bó ṣe máa ń ṣe lọ́dọ̀ ẹni tó 

fẹ́ràn rẹ̀. ‘Ọkọ’ tó lò ní òkè yìí kì í ṣe ọkọlóbìnrin nínú ilé, ṣùgbọ́n ara èdè 
àdúgbò tí àwọn Ìlọrin tó jé ̣olórin sáábà máa ń lò fún àwọn tó bá máa ń náwó 
fún wọn dáadáa ni.

Nítorí àtẹnumó ̣ohun ti akọrin fé ̣kí ó jinlè ̣lóḳàn olùgbó ̣rè,̣ òṛọ̀ àwítúnwí 
wọ́pọ̀ nínú orin Kèǹgbè pàápàá jù lọ àwítúnwí odidi gbólóhùn. A rí oríṣiríṣi 
àpẹẹrẹ yìí nínú orin Kèǹgbè Ramat Lawal Olówó Iyì Ìlú  wa tó lọ báwòṇyí pé:

(1)	 Níre níre sá n tataare o o
Nìrè níre sá n tàtaare
Ládun ládùn sá n tìrèkè o o
Káyé wa dún kò joyin lọ. 

(2)	 Igi owó so léṇ́kúlé wá o o
Igi owó so léṇ́kùlè wa 
Ọdọọdún làwa ń garáfá o o.
Ta bá dé làwa ń sinmọ wa...

(3)	 Ìran Tápà ní ń fejibo ò ò 
Ìran Tapa ní ń fèjíbo o o.
Ìran Fúlàní ń fọ yèṛó ̣o o
Ìran Tápà ní ń fèjibó.

(4)	 Mo délé mo béépo rẹrẹ o
Mo délé mo béépo rẹrẹ
Mo ní kí la ó fepo se o o

	 Wóṇ lál’Álàké ̣dìyàwó o o.

	 Kórí ma sèyí làṣemọ
(5)	 Tàkúté ọlóṃọ la n dẹ o o
	 Tàkúté ọlóṃọ là n dẹ.
	 K’Óḷóṛun jéỵàwò ọ kèṣẹ bò ̣ ó ̣o o
	 Kó bí mẹ́fà lẹèḳan ṣoṣo.

Tí a bá wá kíyèsí àpẹẹrẹ orin kèǹgbè marààrún òkè wòṇyìí, a ó ṣàkíyèsí wí 
pé gbogbo ìlà méjì méjì àkóḳó ̣wọn ló ń jẹ́ àwítúnwí odidi gbólóhùn. Gbogbo 
ète wọ̀nyìí láti ṣe àtẹnumọ́ ohun tó fẹ́ ki àwọn olùgbọ́ rẹ̀ mọ̀ ni. Níbi àpẹẹrẹ 
àkọ́kọ́ tó ti sọ pé ‘níre níre ni ti ataare, ó ń ṣàdúrà fúnra rẹ̀ ní. Níbi àpẹẹrẹ 
ẹlẹ́ẹ̀kejì tó ti ṣe, àtúnwí “Igi owó so léṇ́kùlé wa, ó ń jẹ́ kí a mọ̀ wí pé olówó 
tabua ni àwọn débi pé ó tún fi àsọdùn kún un pé ó ń so léỵìnkùlé àwọn. Ó sì 
kádìí rẹ̀ pé ọdọọdún làwọn ń gun Àràfá nílùú Mẹ́kà; tí àwọn bá dé làwọn ń sin 
ọmọ àwọn fóḳọ. Èyí náà ń tóḳa sí ìlú Ìlọrin gẹ́gẹ́ bí ìlú tí ẹ̀sìn Ìsìláàmù ti gbilẹ̀, 
nítorí wí pé àwọn Mùsùlùmí ló máa ń lọ sí ìlú Méḳà láti gun Àràfá lóḍọọdún.

Tí a bá kíyèsí àpẹẹrẹ kẹta náà tí ìlà méjì àkóḳó ̣ṣe àtúnwí “Ìran Tápà ní 
ń fejibo”, ó ń ṣàlàyé ìsẹnupè ọ̀rọ̀ àwọn Tápà tó jẹ́ àra ẹ̀yà tó wà ní Ìlọrin 
lónìí-ín, ó wá tún sọ pé: “Ìran Fúlàní ní ń fọ yẹ̀rọ́”. Èyí náà ń tọ́ka sí ìsẹnupè 
ọ̀rọ̀ àwọn Fúlàní Ìlọrin ni. Nínú àpẹẹrẹ kẹrin náà ẹ̀wẹ̀ níbi tó ti ṣàtúnwí “Mo 
délé mọ bépo rẹrẹ” lẹ́ẹ̀mejì, ète láti jẹ́ kí a mọ̀ pé ìnáwó rẹpẹtẹ ń lọ lóẉó ̣ni 
ó fi bá epo rẹrẹẹrẹ nilè.̣ Ìyẹn ni pé wóṇ ń ṣe ìgbéyàwó Àlàkẹ́. Ní ìparí àwọn 
àpẹẹrẹ wòṇyìí tó jé ̣àpẹẹrẹ karùn-ún, níbè ̣ló ti ṣe àwítúnwí “tàkúté ọlóṃọ là 
ń dẹ léẹ̀ṃejì” nítorí ète àti jé ̣kí o yé wa pé ìgbéyàwó làwọn ń ṣe lọ́wọ́ lọ́wọ́, 
ọ̀kan lára orò ìgbéyàwó náà sì ni orin Kèńgbè tí àwọn ń kọ. Ó wa fàdúà kádìí 
rẹ pé kí Ọlóṛun jé ̣kí ìyàwó ó kẹsè ̣bò ̣ó;̣ ìyẹn ni pé kí Ọlóṛun jé ̣kí orí ìyàwó 
náà sọre kó tètè bímọ nítorí pé ọmọ ni èrè ìgbéyàwó. Gég̣é ̣bí ìfòṛòp̣àrokò ni 
gbólóhùn yẹn pèḷú. 

Rìkísí ò ràn wá o
Rìkísí o ràn wá o
Ewé tí ẹ já bàjé ̣o o o
Ewé tí ẹ já bàjé ̣o o	

Nínú àpẹẹrẹ òkè yìí, a rí i pé ìlà kínní àti ìkejì jé ̣àwítúnwí odidi gbólóhùn 
níbi tí akọrin kèǹgbè náà ti ń tọ́ka sí i nínú orin rẹ̀ wí pé ‘rìkísí’ tí àwọn kan 
ń ṣe kò ran àwọn, èyí tó túmọ̀ sí wí pé ọ̀rọ̀ ẹ̀yìn, ìwà ìbàjẹ́ àti ètekéte tí àwọn 
kan bá ń ṣe kò lè tu irun kankan lára àwọn. Wóṇ tilè ̣máa ń dá àṣà kan ní ìlú 
Ìlọrin pé: “a bímọ n’Ílọrin, wọ́n lákọ-n-bábo? Èwo ni yóò dàgbà tí kò ní í 
ṣe rìkísí”. Nítorí náà, ọ̀rọ̀ nípa rìkísí ṣíṣe jẹ́ ohun ti wọ́n máa fi n ṣẹ̀fẹ̀ láti ṣe 
yẹ̀yẹ́ ní Ìlọrin. Kó má tilẹ̀ lọ jẹ́ ọ̀rọ̀ ẹ̀fẹ̀ yìí ló lóḍìí pò ̣tí wóṇ fi máa tún ń pe 
àwọn Ìlọrin ní “Ìlọrin mèṣú jàmbá”. Gbogbo èyí tó wù kó jé,̣ ìwádìí fi hàn pé 

ọgbóṇ yí wọn nínú po ní Ìlọrin, bí wóṇ sì ti mọ ọgbóṇ àyínìké náà ní wóṇ mọ 
tí àyínìpadà. Ní ìlà kẹta àti ìlà kẹrin àyọlò orin òkè yìí bákan náà ni a ti rí i tí 
olórin yẹn ń ṣe àtẹnumọ́ wí pé ewé ti àwọn ọ̀tá tó ń ṣe rìkísí àwọn já ti bàjẹ́. 
Gbogbo àwítúnwí wọ̀nyìí ń ṣe àtẹnumọ́ ohun tí akọrin fẹ́ fìdí rẹ̀ múlẹ̀ ni. 

Àwítúnwí Akùdé Gbólóhùn 
Nínú orin Dàdàkúàdà Àrèṃú Òsé ni a tún ti rí àpẹẹrẹ àwítúnwí akùdé 

gbólóhùn tó lọ báyìí pé:

Ẹ́míà wa tòní, ṣé ̣ẹ mò ̣wí pé gààrù Ọba ni
Ẹ́míà wa tòní, sé ̣ẹ mò ̣wí pé òḷàjú Ọba ni
Ẹ́míà wa tòní, ṣé ẹ mọ wí pé Amòfin Ọba ni 
(Orin dàdàkúàdà Orin Dàdàkúàdà, Àrẹmu Òṣé)

Nínú àyọlò òkè yìí, a rí àwítúnwí akùdé gbólóhùn ní ẹẹméṭa níbi tí òḳọrin 
tí ń sọ pé: “Ẹ́míà wa tòní, ṣé ẹ mọ̀ wí pé...”

Gbogbo ọgbóṇ àwítúnwí tí òḳọrin yìí ń ṣe náà ni láti ṣàtẹnumó ̣bí ọba Ìlọrin 
ṣe jẹ́, àti bí ipò rẹ̀ ṣe wàyàmì tó. Ó wá ń parí àwọn akùdé gbólóhùn náà pèḷúu 
gààrù, òḷàjú àti amòfin. O fé ̣ká mọ pé ọba ńlá ni ọba Ìlọrin ló fi pè é ni gààrù, 
bí-o-tilè-̣jé ̣pé èdè àdúgbò Ìlọrin ló mú kí wóṇ pe ọba náà ní gààrù. Gààrú nínú 
èdè àdúgbò Ìlọrin ni nǹkan tó tóbi tàbí tó ga tí kò láfiwé, ṣùgbóṇ nínú Yorùbá 
àjùmòḷò, gààrù túmò ̣sí ìkój̣áàyè àti ìgbéraga. Ó tún wa sọ pé òḷàjú àti Àmòfin 
ni ọba náà nínú àwítúnwí rè.̣ Gbogbo ète yìí náà, láti jé ̣kí a mọ bí ọba Ìlọrin 
ṣe tóbi tó náà ni.

Lára àwọn àwítúnwí akùdé gbólóhùn ni a ti tún rí àwọn àpẹẹrẹ bíi:

O donílé tuntun un un
Aláṣàké ̣donílé tuntun
Àmuyagan o

O dolókó tuntun un un
Aláṣàké ̣dolókó tuntun
Àmúyangàn
(Orin Kèǹgbè Ramat Lawal, Agboolé Ọba Ìlọrin)

	
Tí a bá wo àwọn àpẹẹrẹ méjì òkè wòṇyìí, àwítúnwí akùdé gbólóhùn ló ṣẹlè ̣

ní ìlà kínní àti ìlà kejì. Ní ìlà ìkínní àti ìkejì àpẹẹrẹ àkóḳó ̣ni a ti rí àwítúnwí 
‘donílé tuntun” tó ń ṣe àfihàn pé ìyàwó yóò kúrò nílé bàbá rẹ̀ tí yóò sì lọ sí ilé 
tuntun ní ilé ọkọ rẹ̀. Ní àpẹẹrẹ kejì ẹ̀wẹ̀ ni a tún ti rí akùdé gbólóhùn “dolókó 

tuntun” èyí tó ṣàfihàn pé ó ń lọ sí ilé ọkọ tuntun tí yóò máa wọlé tò ̣ó ̣ní ìlànà 
èṭó ̣gég̣é ̣bíi lóḳọ-láya. Èyí mú ìlànà èf̣è ̣lóẉó ̣ṣùgbóṇ bí òṛò ̣ṣe rí ni wọn ń fi 
orin gbé jáde lóṇà àwàdà yẹn. Kò sí bí obìnrin yóò ṣe lọ sí ilé ọkọ tí a kò ní í 
retíi kí ọkọ rè ̣súnmó ̣ọn, kí oyún lè dé, kí wóṇ sì bímọ.

Àfiwé
Lára  àwọn ọnà-èdè tó tún ṣe pàtàkì nínú ìpohùn Yorùbá ni àfiwé. Òun náà 

jé ̣òṇà tí apohùn fi máa ń bu ẹwà kún iṣé-̣ọnà rè.̣ Ó hàn nínú Ọlátúnjí (1984: 
51-54) pé bí àfiwé tààrà ṣe wà, náà ni a ní àfiwé ẹlẹ́lọ̀ọ́. Tí a bá ń sọ̀rọ̀ nípa 
àfiwé tààrà, ìyẹn ni ìgbà tí a bá ń fi nǹkan méjì tó jọra wọn wé ara wọn láti lè 
fi ìkejì yẹn hàn gég̣ẹ́ bíi tàkọ́kọ́ náà. A sì máa ń sáábà lo ‘bí’ tàbí ‘bíi’ láti fi 
nǹkan méjì wé ara wọn nígbà tí a bá ń ṣàmúlò àfiwé tààrà. Àfiwé ẹlẹ́lòọ́ ̣ní tirẹ̀ 
jẹ́ èyí tí a máa ń gbé àwòrán nǹkan kan wọ èkejì. Ìyẹn ni pé a ó sọ pé nǹkan 
yẹn gan-an ni èḳejì yẹn. Ògúnyẹmí (1998: 56) tóḳa sí i wí pé àfiwé ni kí oníṣé ̣
ọnà fi nǹkan méjì wé ara wọn yálà wóṇ jọra wọn nípa ìwà, àwò,̣ ìṣe àti ìríṣí. Ó 
ni ó máa ń ní ìdí àbájọ tí ìlò àfiwé fi máa ń wáyé. Lákòótán, ohun ti èyí ń tóḳa 
sí ni wí pé ìṣàfiwé nǹkan méjì láti jé ̣kí ohun tí a ń sọ ní ìtumò ̣ìjìnlè ̣ló máa ń 
bí ká fi nǹkan méjì wéra wọn yálà àfiwé tààrà tó lọ sàn-án tàbí àfiwé ẹléḷòọ́ ̣tí 
kò lọ geerege. À ó yẹ méjèèjì wò pèḷú àpẹẹrẹ.

Àfiwé Tààrà 
Gég̣é ̣bí èrò Ọlátúnjí (1984: 53), ó tún sàdáyanrí nípa àfiwé tààrà nígbà tó 

sọ pé: “A simile is an overt comparison. It describes one object as being sim-
ilar to another. In Yorùbá language, a simile is always marked by ‘bí’ (like)”. 
(Àfiwé tààrà jé ̣ìṣàfiwé nǹkan méjì lọ́nà tí kò rújú rárá. Ó máa ń ṣàpèjúwe 
nǹkan láti fi ṣàfiwé, tàbí àfijọ rè ̣tàbí láti fi ṣe déédé pèḷú nǹkan mìíràn ni. Nínú 
èdè Yorùbá, ‘bí’ ni a máa ń lò láti ṣàmì àfiwé tààrà). Oríṣìí àwọn àpẹẹrẹ àfiwè 
tààrà ló lọ báwòṇyìí pé:

Èègùn o o o
N ó b’Égùn rebú ọ jàre
---
Ègùn bọ́lọ́jọ́ bí abéṛé ̣
Bí ò ̣bá ṣoge tán, kò le dìde. 
Ìyá Súlè roro bí epo egbèje (Ọlóṃọ-ọba, Sadia Èjìdé)

	                                 
Èyí ń tọ́ka sí ìran Fúlàní wí pé wọn máa ń pupa láwò.̣ Ìsàmúlò ‘bí’ tó ń 

ṣàfihàn àfiwé tààrà ló jẹ yọ wọ̀nyẹn.
Nínú àpẹẹrẹ orin Ọlóṃọ-ọba Ìlọrin òkè yìí, òḳọrin náà fi àwọn ìran Ègùn 

wé abéṛé ̣nígbà tó sọ pé: “Ègùn bóḷój̣ó ̣bí abéṛé”̣ nípa ìlànà àfiwé tààrà. Nínú 

àyọlò òkè náà ni a tún ti rí ibi tó ti fi Ìyá Súlè kan wé epo egbèje nígbà tó sọ 
pé “Ìyá Súlè roro bí epo egbèje”. Ìtumò ̣è‎yí ni pé ìran Fúlàní ni Ìyá Súlè tó jẹ 
ọba tí wón ń kì náà tí wọn sì máa ń jẹ́ èèyàn pupa tí wọn máa ń pọ́n bí epo. 
Ìlànà àfiwé tààrà ni ọ̀kọrin yìí lò láti gbé èrò rẹ̀ kalẹ̀. 

Ọkùnrin jánín jánín ò,
Bí òṛẹ́ òṣúnsún (Orin dàdàkúàdà Kóḷá Olóoru, Orí mi kó ̣má padà léỵìn mi)
                          
Àpẹẹrẹ òkè yìí náà ń fi ọkùnrin kan tẹ́ẹ́rẹ́ hàn, ẹni tí kò sanra rárá. Ó fi we 

‘Ọ̀súnsún ti kìí sanra.

Sàràkí jé ̣wọn ó ̣gàn ó ̣
Ìran baba wọn ní í ganni
Àwọn bẹnu hàn hàn hàn
Bí atég̣ùn gbé páànù.
Àwọn bẹnu bọbọọbọ
Bíi Sàrá yọwó òrí l’ókè òyì. (Orin dàdàkúàdà Àrèṃú Òṣé, Ẹ má wulè ̣Jan-
pata mó)̣
	
Ohun tí òḳọrin yìí ń gbìyànjú láti sọ ni pé àwọn olóṣèlú máa ń pèg̣àn ara 

wọn kí wóṇ lè jèrè ọkàn àwọn èèyàn sóḍò ̣ara wọn. Òḳọrin yìí wá ń forin 
ṣègbè fún Sàràkí tó jé ̣olóṣèlú pàtàkì ní Ìlọrin àti gbogbo agbègbè rè ̣pátapáta. 
Ó wá fi ẹnu àwọn òṭá Sàràkí wé bí ìgbà tí atég̣ùn gbé páànu àti bi ìgbà ti Sàrá 
bá ń yọwó orí ni Òkè Òyì tó jẹ́ ìlú kan pàtàkì nítòsí Ìlọrin. Ìlànà àfiwé tààrà ló 
fi gbé èrò rẹ̀ yìí kalẹ̀.

Bóṃọ bá jọ baba kò ̣léḅi
Bùràímò ̣Ìṣòḷá jọ baba rè ̣bí ìmumu
(Orin dàdàkúàdà Jáígbadé Àlàó, Ẹ jé ̣ká fayé ṣe rere).

Abìṣoore kòḷòḅò ̣kọlọbọ
Bí ẹ ń hègbín ńgbó
Ọmọ Mèmúdù l’Óníyangí (Orin dàdàkúàdà Jáígbadé Àlàó, Àbọ̀dé 
Amẹ́ríkà)

	
Tí a bá wo gbogbo àwọn àpẹẹrẹ òkè yìí, a ó rí pé àfiwé tààrà ní wóṇ nítorí 

ìṣàmúlò wúnrèṇ ‘bí’.

Àfiwé Ẹlẹ́lọ̀ọ́
Ọlátúnjí (1984: 51) sọ pé:



262	 Olawale

In a metaphor, an object, action, or situation is described in a terminology 
proper to another. There are several examples of metaphorical use of lan-
gauge in Yorùbá oral poetry.
(Àfiwé ẹléḷòọ́ ̣ni kí a gbé ìṣesí, ìhùwàsí nnkan kan wọ òmíràn bí ẹni pé òhun 
gan-an ni. Oríṣiríṣi ni àpẹẹrẹ ìlò àfiwé ẹléḷòọ́ ̣nínú ìpohùn ewì Yorùbá).

Nínú orin bàlúù Alápata ẹja tó pe àkọlé rè ̣ní “Ìlú le pípò”̣, a rí ìjẹyọ àfiwé 
ẹléḷòọ́ ̣nínú orin rè ̣tó lọ b‎áyìí pé:

Ó wá dológìnní
Ín wá ń tọ párá kii...
Ó tún wá di líìlí
Kàtá ń kárí bọnú (Orin Bálúù: Alápatà Ẹja)

Nínú orin òkè yìí, ó fi obìnrin tí àlè wá ọkọ rẹ̀ wá wé ológìnní/Olóńgbò 
nílànà àfiwé ẹlẹ́lòọ̣́. Ó ní ó dológìnní, tó ń tọ pará kiiri. Ó tún sọ pé ó di líìlí tó 
ń kárí bọnú, nítorí pé àlè wá ọkọ rẹ̀ wálé. Ó pe obìnrin náà ní ológìnní àti líìlí. 
Ó gbé ìṣesí àwọn ẹranko wọ̀nyẹn wọ obìnrin náà, láti jẹ́ kí a rí bí obìnrin náà 
ṣe n ṣe nígbà tí ìpèníjà náà wọlé tọ̀ ọ́. Ológìnní máa ń yọ́ kẹ́lẹ́kẹ́lẹ́ ti ènìyàn 
kò ní fura pé ó ń bọ̀. Líìlí ní tirẹ̀ náà máa ń ká orí sínú tí nǹkan bá kàn àn ni.

Ìjẹyọ Ẹ̀ka-èdè Àdúgbò Ìlọrin
Lóòótó,̣ èdè Yorùbá ni wọn ń sọ ní ìlú Ìlọrin àti agbègbè rè ̣bó ti jé ̣pé 

òp̣ò ̣èỵà bíi Fúlàní, Tápà, Hausa, Bérìbérì, Kànnìké, Núpé, Kéńbérí, Kànúrì, 
Gògòbírí àti àwọn èỵà mìíràn béẹ̀ ̣ni wóṇ ti jé ̣ọmọ Ìlọrin lónìí-ín. Ewé ti pé ̣
lára ọṣẹ, ó sì ti di ọṣẹ. Ara ìdí yìí náà ló fà á tó fi jé ̣pé ìran àwọn Fúlàní láti 
Sókótó tí wóṇ jé ̣àrọ́mọdọ́mọ Ṣééhù Álímì ló ń jẹ Ọba Ìlọrin léỵìn tí wóṇ ti 
fi ogun réỵìn Àfòṇjá tán  (L.A.K. 1994). Gbogbo àwọn tí ìpìlè ̣wọn jé ̣Fúlàní 
yìí náà ló ń jẹ́ oríkì Àlàbí Òpó, Ìṣọ̀lá Òpó lónì-ín èyí tó fi hàn pé a ń kì wọ́n 
sí oríkì-orílẹ̀ Òpómúléró. Láti ara ìbagbépọ̀, ìfararora, ẹ̀sìn ṣíṣe, ọrọ̀-ajé, èdè 
sísọ àti ọ̀pọ̀lọpọ̀ ohun tó lè ṣuyọ láti ara ìbágbépọ̀ ẹ̀dá náà ló bí ohun tí a lè 
pè ní ẹ̀ka èdè Yorùbá ní Ìlọrin. Bó tilẹ̀ jẹ́ pé ẹ̀ka èdè Yorùbá fara pẹ́ Yorùbá 
àjùmòḷò dáadáa, síbẹ̀ síbẹ̀ ti ọmọ bíbí Ìlọrin bá ń sọ èdè Yorùbá, èèyàn yóò mò ̣
wí pé èdè Ìlọrin ni láti ara àdàlú-àṣà àti èdè tó ti ṣàtúnrọ òṇà tí wóṇ ń gbà sòṛò.̣

Nínú orin Dàdàkúàdá Àrèṃú Òsé (Àrèṃú Gbàwóọ̀ḍù) ni a tí rí àpẹẹrẹ kan 
tó lọ báyìí pé:

Kò síbi tó ̣gbèg̣a àferí ọdán
Kò síbi tó ̣gbòg̣èḍè ̣àfodò.

Ọ wá terí Lọ́yà
Ọ bó ̣s’Ádájó ̣
Ọ terí Adájó ̣
Ọ bó ̣sérí ọba

Nínú àpẹẹrẹ àkóḳó ̣òkè yìí tó bá  ṣe Yorùbá àjùmòḷò ni ‘tó’ àti ‘àforí’ ló 
yẹ kó wa ni ìlà àkóḳó,̣ èdè Ìlọrin ló sọ wóṇ di ‘tó’̣ àti ‘àferí’. Ní ìlà kejì èẉè,̣ 
‘tó’ náà ló di ‘tó’̣ nínú èdè Yorùbá ti Ìlọrin. Nínú àpẹẹrẹ kejì náà ẹ̀wẹ̀; ní ìlà 
àkóḳó,̣ ìkẹta àti ìkẹrin, ‘torí’ àti sórí’ nínú Yorùbá àjùmòḷò ló yírapadà di ‘terí’ 
àti ‘sérí’ ní Yorùbá Ìlọrin.

Nínú orin Oyè Jáígbadé Àlàó ni a tún ti rí àpẹẹrẹ èdè àdúgbò Ìlọrin kan tó 
lọ báyìí pé:

In tí ń ṣeṣu ọ̀bẹ ló yé
In tí ń ṣọ̀gbọ̀gbọ̀ ìyàwó,
Ọkọ rè ̣ló ̣mọ̀ (Orin dàdàkúàdà Jáígbadé Àlàó Orin Oyè)

Tó bá ṣe pé Yorùbá àjùmòḷò ni, bó ṣe yẹ kó jé ̣ni

Ohun tó ń ṣeṣu, ọ̀bẹ ló yé
Ohun tó ń ṣọ̀gbọ̀gbọ̀ ìyàwó, 
Ọkọ rè ̣ló mọ

Nínú orin Oyè yìí kan náà ni a ti rí ibi tí òḳọrin ti sọ pé 

Babátúndé ńkó ̣eléríire

Olóriire lo yírapadà di eléríire nínú àpẹẹrẹ òkè yìí. Ìtọ́kasi èdè Ìlọrin náà 
hàn lọ́pọ̀lọpọ̀ nínú orin bálúù Àlapata Ẹja níbi tó ti sọ pé : 

* Ará Erílé
* Irú òṛé ̣wo ni a ni
* In tó ̣le yóọ́ ̣dè ̣èèyàn wa (Orin Bàlúù Alápatà Ẹja, Ìlú Le Púpọ̀)
		                        

Nínú àpẹẹrẹ èdè Ìlọrin tó farahàn lókè yìí, tó bá jé ̣Yorùbá àjùmòḷò ni, 
àpẹẹrẹ àkóḳó ̣yẹ kó jé:̣ “Ará Orílé” nítorí pé agbègbè Orílé ní ìlú Èkó ló ń forin 
tóḳa sí. Àpẹẹrẹ kejì yéṇ yẹ kó jé ̣“irú òṛé ̣wo nù-un” tàbí “irú òṛé ̣wo nìyẹn”. 
Èdè Ìlọrin tó sọ ló jé ̣kó pè é bó ṣe pè é. Níbi àpẹẹrẹ kẹta èẉè,̣ bó ṣe yẹ kó 
jé ̣nínú Yorùbá àjùmòḷò ni “Ohun tó le yóó dè ̣èèyàn wa”. “Ohun” ló di ‘in’, 
nígbà tí ‘yóò’ yíra padà di ‘yóọ́’̣ nínú èdè àdúgbò Ìlọrin.

Nínú orin Wákà Àláàjà Rukayat Báatímolúwasí tó pe àkọlé rè ̣ni “Sèṃíhá 
Bàsírá”, a rí oríṣiríṣi ìjẹyọ èdè àdúgbó Ìlọrin èyí tí àpẹẹrẹ rè ̣lọ báyìí:

1.	 Ín tí ń bọ́lá bọ̀ látọjọ́ tọ́ pẹ́
2.	 Kò ̣mèè d’Álìjànnú ábèǹlé ẹ̀dá Rẹ̀
3.	 Ọlóṛun tó ̣dá wa
4.	 Mee bọ́kọ Sárátù mi
5.	 Ni mo pè béẹ̀ ̣

Tí a bá wo àwọn àpẹẹrẹ èdè Ìlọrin tó farahàn nínú orin Wákà Àlàájà Báa-
timolúwasí yìí, tó bá ṣe nínú èdè Yorùbá àjùmòḷò ni, àpẹẹrẹ àkóḳó ̣yẹ kó jé.̣

Ó tí ń bọ́lá bọ̀ látọjọ́ tó pẹ́. 
‘O’ tó di ‘in’ yìí ń tọ́ka sí Ọlọ́run Ọba Elédùmarè, nígbà tí ‘tó’, inú Yorùbá 

àjùmòḷò náà yírapadà di ‘tó’̣ nínú èdè àdúgbò Ìlọrin.
Nínú àpẹẹrẹ kèjì yẹn èẉè,̣ nínú èdè Yorùbá àjùmòḷò, bó ṣe yẹ kó jé ̣ni “kò tíì 

d’Álijànnú ábèlèǹtàsé èḍá Rè.̣ ‘Kò tíì’ ló di ‘kò ̣mèè’ nígbà tó ṣe pé ábèlèǹtàsé 
nínú èdè Yorùbá àjùmòḷò jé ̣òṛò ̣tí wóṇ máa ń lo ábèǹlé fún ní Ìlọrin. Tí a bá 
kíyèsí àpẹẹrẹ kẹta náà, “Ọlóṛun tó da wa” ló yírapadà di “Ọlóṛun tó ̣dá wa”. 
Ní ìparí àpẹẹrẹ yẹn tó jé ̣àpẹẹrẹ kẹrin. “Mo sebi ọkọ Saratu mi, ni mo pè béẹ̀”̣ 
ló yírapdà nínú èdè àdúgbò Ìlọrin tó sì di: Mee bóḳọ Sárátù mi, ni mo pè béẹ̀.̣ 
Àpẹẹrẹ mìíràn ni:

Níbi téẹ́ ̣ti mọ wí pé àgbè ̣lọba
Mo sùn mọ jaarun’pá
Olúwaarẹ rí nǹkan jẹ ni
Inú mi kún, mọ féẹ́ ̣lọ lèé ṣèbèṛè ̣
Ọ dámi lójú pé ọwọ́ ayo ni
Ebi èé rálejò lójú
Àṣìpa òwe ni
Bóńlé náà ọ̀ bá jẹun sùn yóọ́ ̣họra
(Orin dàdàkúàdà Kọ́lá Olooru, Orí mi Kó ̣má padè léỵìn mi) 
                                     
Nínú àyọlò orin Kóḷá Olóoru òkè yìí tó ṣàfihàn àpẹẹrẹ nípa èḳa èdè Yorùbá 

Ìlọrin, mọ tó wà ní ìlà kejì yẹn yẹ kó jẹ mo to bá jé ̣Yorùbá àjùmòḷò ni. Èẉè,̣ 
ni ìlà kẹrin, mo féẹ́ ̣lọ rèé sèbèṛè ̣ló yẹ kí mọ féẹ́ ̣lọ lèé sèbèṛè ̣yẹn jé.̣ Mo 
yírapadà sí mọ nígbà tí rèé náà yírapadà sí lèé. Ní ìlà karùn-ún o náà tún di 
ọ, nígbà tí èé nínú gbólóhùn ìlà kẹfà yẹ ko jẹ́ kìí nínú Yorùbá àjùmọ̀lò. Ní ìlà 
kẹjọ tó parí náà, o ló di ọ nígbà tí ọ̀rọ̀ tó yẹ kó jẹ́ yóò họra di yó ̣ọ́ ̣họra ninú 
èdè Yorùbá Ìlọrin.

Síwájú sí i, tí a bá tún wo àpẹẹrẹ orin Dadakúàdà Àrèṃú Òsé tó wà ní ìsàlè ̣
yìí, nínú Yorùbá àjùmòḷò, ‘forí wọnrí’ ló yẹ kí ìpèdè náà jé,̣ ṣùgbóṇ bó s ̣ẹ hàn 
nínú orin náà ni ‘ferí wọnrí’ nítorí wí pé erí ni wóṇ máa ń pe orí nítorí àdàlú 
èdè tó ti ṣẹlẹ̀ láàrin ẹ̀yà gbogbo tó kórajọ di Ìlọrin. Àpẹẹrẹ ọ̀hún ló lọ báyìí:

Olúṣọlá o ò ṣeé bá ferí wọnrí
O ò ṣe é bá fẹsè ̣wọnsé ̣
Sàràkì oò ṣe é bá díje
Gbogbo àwọn tó fara wé Sàràkí 
Wọn ti dońgbèsè (Orin dàdàkúàdà Àrèṃú Òṣé, Ẹ má wulè ̣Jampata mó)̣
                                  
  Àpẹẹrẹ mìíràn láti inú àyọlò orin bẹ̀ǹbẹ́/àlùgétà Ìsmaila Àtàndá tí àkọlé rẹ̀ 

ń jẹ́ Àpọ́nlé Ọba Wa ló tún lọ báyìí pé:

Àwa la nìhàhín to fi dókè Asà
Àwa la nìhàhín tó fi dókè Asà
Níbi tó wù wa lá le jó dé o.
Agara ò ní dá wa

Nínú àpẹẹrẹ orin bèṇ̀bé/̣àlùgétà òkè yìí èẉè,̣ ‘nìhàhín’ tó hànde ní ìlà kínní 
yẹn jé ̣ìpèdè Yorùbá Ìlọrin, tó bá ṣe Yorùbá àjùmòḷò ní, níhà ìyín, nilè ̣yìí, tàbí 
ládùúgbò yìí ló yẹ kó jẹ́. Àwọn Ìlọrin ló máa ń sáábà lo níhàhín.

Ní ìlú Ìlọrin, erí ni wóṇ máa ń pe orí tí wọn bá ń sòṛò,̣ èyí náà farahàn nínu 
orin sẹnwẹlẹ Ìyáládùkẹ́ kan tó pe àkọlé rẹ̀ ní Gbọkọ-gbọkọ èyí tó lọ bayìí pé: 

Lílé:	 Ẹ dáwó erí jọ
	 Ẹ fèḷè ̣múyàwó o
Ègbè:Ẹ dáwó erí jọ
	 Ẹ fèḷè ̣múyàwó o

Tí olówo kan tàbí gbajúmò ̣kan bá máa ń náwó dáadáa fún olórin ọkùnrin 
ní Ìlọrin, ọkọ mi tàbí ọkọ wa ni wóṇ máa ń pe irú ẹni bẹ́ẹ̀ nítorí àǹfààní ara rẹ, 
èyí náà hàn nínú àpẹẹrẹ orin Jáígbadé ìsàlè ̣yìí tó ní:

Àtìgbà tí Àlàbí ti ń ṣe Lọ́ọ́yà 
Lọkọ mi ti ń náwó
Kó tó wáá di adájọ ńlá ńlá.
Ọ̀rẹ́ àwọn Àmọ̀rí ońlà Gòòbírí (Orin dàdàkúàdà Jáígbadé Àlàó, Àbọ̀dé 
Amẹ́ríkà)

Ní ìlà kejì àyọlò orin òkè yìí ló ti lo “Lọkọ mi ti ń náwó”. Ní ìlà kẹta èẉè;̣ 
ńlá ńlá tó wà níbè ̣jé ̣ìpèdè àwọn Ìlọrin, dípò kí wóṇ pe ńlá ẹyọ kan nínú ọ̀rọ̀, 
ńlá ńlá ló sáábà máa ń jáde lẹ́nu wọn tó sàfihàn rẹ̀ gẹ́gẹ́ bí wọn ṣe máa ń lo òṛò ̣
náà. Ohun tó mú irú àwọn ìpèdè wòỵìí jẹ yọ ni wí pé òp̣òḷọpò ̣oríṣìí ẹ̀yà tó dara 
pọ̀ ní Ìlọrin tí wọ́n sì ti ń bá ara wọn gbé pọ̀ láti ọjọ́ tó ti pẹ́ ló mú àbájáde irú 
àwọn ìpèdè wọ̀nyẹn jáde. Kódà ó tún hàn nínú àyọlò ìpèdè mìíràn nínú orin 
rè ̣tó tún wa nísàlè ̣yìí tó ti tún sọ pé:

Ẹni tó ̣bá fẹ́ jiyán tó mú
Ẹ máa l’Ajégúnlè ̣lọ lèé rasu
Lóḍò ̣Àtàndá ọmọ Mòṇ́móḍù l’Ágbéyangí
Owó ńlá ńlá lée ránṣẹ́ sí mi (Orin dàdàkúàdà Jáígbadé Àlàó, Àbọ̀dé 
Amẹ́ríkà)
	
Níbi àpẹẹrẹ òkè yìí ní ìlà kẹrin ni a tún ti rí ìjẹyọ ìpèdè ńlá ńlá lée ránsé ̣sí 

mi gég̣é ̣bí àpẹẹrẹ ìpèdè Ìlọrin. Nínú Yorùbá àjùmòḷò, “owó ńlá ló fi ránsé ̣sí 
mi” ló yẹ kí ìpèdè náà jẹ́. Ní ìlà kínní ẹ̀wẹ̀ “tọ́” yẹn yẹ kó jé ̣tó nínú Yorùbá 
àjùmọ̀lò, tí lèé tó wà ní ìlà kejì nínú àyọlò orin náà yẹ kó jé ̣rèé. Àkíyèsí àti 
ìwádìí fi hàn wí pé èdè àwọn Fúlàní ló nípa lórí Yorùbá àjùmọ̀lò jù ti ìpèdè 
Ìlọrin fi rí bẹ́ẹ̀. Ṣùgbọ́n sá, lákòótán gbogbo àwọn ẹ̀yà tó wá láti apá Àríwá 
orílẹ̀èdè Nàìjíríà ti àjùmòj̣ẹ orúkọ tí wọn ń jẹ́ ní Ìlọrin jẹ́ ‘Gàmbàrí’ náà ni èdè 
tí ó jẹ́ tí ìpìlẹ̀ wọn darapò ̣tó sì bí ìsẹnupè tuntun.

Ẹ̀wẹ̀ àmì ohùn máa ń ṣe ìyàtò ̣láàrin àwọn òṛò ̣Yoruba àjùmòḷò kan àti nínú 
ẹ̀ka èdè tí a lè pè ní ti Ìlọrin lára irú rẹ̀ ló hàn nínú àpẹẹrẹ orin kèǹgbè ìsàlè ̣
yìí tó lọ báyìí pé: 

Ẹ bámi bẹ̀yá mi kó sìn mí
Kó má sìn mí fóṃọ oníkèḳé ̣
Tùnà àsírí lọmọ oníkèḳé ̣
Afúnni-ń-tóọ́ṛó-̣gba-ṣílè-kan o.
Èmi ọ̀ yan àlè tí ó gbàborùn mi. (Orin Kèǹgbè, Ásìátà Ọláídé Ràfíù)
	
Nínú ìlà kẹta àpẹẹrẹ orin kèǹgbè òkè yìí ni a ti rí òṛò ̣“Tùnà àsírí”. Tó bá 

ṣe Yorùbá àjùmọ̀lò ni, “Túnà àṣírí” ló yẹ kó jẹ́, ṣùgbọ́n èdè Yorùbá Ìlọrin ló 
fa sábàbí tí àmì ohùn orí ọ̀rọ̀ àkọ́kọ́ yẹn fi yírapadà kúrò ní àmì ohun òkè àti 
ti ìsàlẹ̀ tí méjèèji sì di àmì ohùn ìsàlẹ̀ “Tùnà”. 

Àpẹẹrẹ òṛò ̣èdè Ìlọrin náà tún fara hàn nínú àpẹẹrẹ orin Agbè ìsàlè ̣yìí: 

Taa ló ̣fee joyè ńjó ̣náà sọ fún mi
Àlíù Baba Àgbà
Ló ̣fẹ́ẹ́ joyè ńjó ̣náà

In ń fọ mótò lóẉó ̣
Ńgbà tó ̣fọ móṭò tán... (Orin Agbè, Káríkáná Àjàdí Kúrè)
	
Nínú àpẹẹrẹ òkè yìí náà, “taa ló”̣ tó wà ni ìlà kínní yẹ kó jẹ́ ‘taa ló’, béẹ̀ ̣ni 

‘ló’̣ ìlà kẹta yẹ kó jé ̣‘ló’. Bákan náà ní ìlà kẹta tí a ti rí ‘ín ń fọ móṭò lóẉó’̣ 
yẹ kó jé ̣‘ó ń fọ móṭò lóẉó’̣ nínú Yorùbá àjùmọ̀lò, bẹ́ẹ̀ náà sì ni “ńgbà tó ̣fọ 
móṭò tán” náà yẹ kó jẹ́ “nígbà tó fọ móṭò tán” nínú Yorùbá káríayé àjùmọ̀lò.

Àwọn àpẹẹrẹ àyọlò orin tó tún sàfihàn èdè Yorùbá Ìlọrin nìwọ̀nyìí:

Bí èé bá ṣayé àwọn ìjọba 
Ìgbà tó dìgbà àwọn èèbó
Erí Alágbè kan là bá máa sán konkolo
Àwa lọmọ Àjàdí Ògún Alágbè ní Kúrè.
----
Nínú Alágbè ọba Ìlọrin
Àwa leléríi wọn 
Bí wóṇ fé,̣ bí wọn ọ̀ fẹ́
Wọn ọ́ gbà n túláàsì
Òun lelérí,
Òkun lelérí omi (Orin Agbè Karikana Àjàdí Kurè)
	
N ò mọbi eléérí yanri o o
Ǹ bá lè yan tèmi
N ò mobi Ìsọla yanrí o o
Ǹ bá lè yan tèmi b’Ọ́lọ́hun fẹ́ 
(Orin Ọlóṃọ-Ọba Ìlọrin, Alàájà Sadia Èjidé)                   

Tí a bá ṣàkíyèsí àpẹẹrẹ méjèèjì òkè wòṇyìí, láti inú orin Agbè Àjàdí Kúrè ní 
àpẹẹrẹ àkóḳó,̣ orin ọlóṃọ-ọba ni àpẹẹrẹ kejì, òṛò ̣nípa bí àwọn Ìlọrin ṣe máa ń 
pe ‘orí’ ni ‘erí’ àti bí lolórí (ni olórí) ṣe yírapadà di ‘lelérí’ ló farahan dáadáa. 
Èyí tó tún farahàn ni bí fáwẹ̀lì ‘o’ ṣe máa ń yírapadà di ‘ọ’ nínú èdè Yorùbá 
àwọn Ìlọrin. Àpẹẹrẹ mìíràn tún ló lọ báyìí:

Ẹ jáde ẹ wa wò wá 
Nínú ońpàkenke Ìlọrin
Babátúnde, ín ń kunrin
Àjàlá baba Gàníyù ló ̣sá kẹ́kẹ́
Arórinmájẹun, Àjàlá baba Áyì, baba Àjíké ̣

Akọrin mábètejé ‘mọ Ṣàlámì ńlé Ọdéj̣ídé.

Àgbẹ̀dẹ n wọ́n ń ṣe ńdìí, ìyá 
Orin n wóṇ ń kun ńlée baba
Orin má kun mí
Ìran baba mi ní í kunrun
Afèèyàn tí ọ̀ bá mọ Sàlámì nle Ọdéj̣ídé (Pákenke Baba Yègò Eré Agbo)
	                                              
Nínú àpẹẹrẹ òkè yìí náà, a rí ońpàkenke ní ìlà kejì dípò onípàkenke. Ní ìlà 

kẹta, a rí ìjẹyọ in ń kunrin tó jẹ Yorùbá Ìlọrin dípò “O ń kọrin tó yẹ kó jé ̣ní 
èdè Yorùbá àjùmòḷò. Ní ìlà kẹrin ló ló yírapadà di ló.̣ Àpẹẹrẹ tó tún fojúhàn 
ni ti ìlà kẹsàn-án tí a ti rí orin  má kun mi dípò orin má kọ mí. Kọ ló di kun 
gég̣é ̣bí kọrin ṣe di kunrin ní ìlà kẹ́ta àti ìkẹwàá. Ní ìlà kọkànlá tó parí àyọlò 
orin náà, ò ló yírapadà di ọ̀ nínú Yorùbá Ìlọrin.  Àfihàn Yorùbá Ìlọrin mìíràn 
tún lo hàn nínú orin Àmọ̀pé Alápatà-ẹja tó sọ pé:

Kò ní í hunmí,
Ìran babaà mi ní í kunrin
Àmọ̀pé ìkọ́ ọmọ Àmọ́dù ará Alájá.

Nínú àyọlò orin òkè yìí ní ìlà kejì, a rí ìjẹyọ kunrin dípò kọrin. Béẹ̀ ̣náà ni 
òṛò ̣rí ti Ìlọrin bá fé ̣pé Ìbò tí a máa ń dì fún àwọn olóṣèlú, wọn a ní ‘Ìgbò’.

Lákòótán, oríṣìí àṣàyàn àwọn ìjẹyọ ìpèdè tí a ṣàmúlò wòṇyìí pé bó tilè ̣jé ̣
pé èdè Yorùbá náà ni wóṇ ń sọ ní Ìlọrin, síbè ̣àwọn àmúlùmálà kòọ̀ḳan ti wà 
nítorí oríṣiríṣi àwọn èỵà bí i Fúlàní, Tápà, Gòbírí, Gwárí, Kémbérí àti àwọn 
oríṣìí èỵà mìíràn tó ti darapò ̣mó ̣Yorùbá ní Ìlọrin. Èyí kò sì ṣàjèjì nítòótó ̣
níbàámú pèḷú tíóṛì ìtànkálè ̣(diffusionism) tó ṣàlàyé pé tí àwọn oríṣìí ẹ̀yà bá 
ti ń ṣàbápàdé ara wọn, tí wọn sì ń gbé papọ̀ tàbí ṣe àwọn nǹkan papò,̣ àfàyọ 
àwọn nǹkan tuntun yóò máa ṣẹlè ̣díèḍíè ̣nípa èdè àti àṣà láàrin ara wọn nítorí 
àjọṣepò ̣tó wà láàrin wọn. Wóṇ tún ń féṛa wọn, èyí tó ń mú eegun wọnú ẹran, 
tí ẹran sì ń wọnú eegun.

Àyálò Èdè
Gég̣é ̣bí a ṣe mò ̣pé ọmọ tí ayé bí ni ayé ń pòṇ àti pé bí ẹyẹ ṣe ń lọ ni a ń 

sòkò rẹ̀, òp̣òḷọpò ̣àwọn ààyè kòọ̀ḳan ni àyálò èdè ti hànde nínú àwọn orin ìbílẹ̀ 
Ìlọrin lóríṣiríṣi. Èyí kò gbọdọ̀ yà wá lẹ́nu nítorí pé ìbágbépò ̣èḍá wà lára ohun 
tó ń bí orin nínú àṣà, ìlú Ìlọrin tí a sì ń yẹ àwọn orin ìbílè ̣Yorùbá ibè ̣wò jé ̣ìlú 
tí òp̣òḷọpò ̣onírúurú àwọn ènìyàn tó jé ̣oríṣìí èỵà ti kórajọ papò ̣mó ̣èỵà Yorùbá 
tí ìfararora wọn sì lò ̣wóṇ papò ̣di òḳan-náà, tí wóṇ fi ń jẹ́ Ìlọrin. Nítorí náà, 
bó ti lè wù kó jẹ́ pé èdè Yorùbá ni wọn ń sọ tó, àṣáwò ̣òp̣ò ̣àwọn àyálò èdè kò 
ṣàìfarahàn nínú ìpèdè orin ìbílè ̣wòṇyẹn. Àwọn èdè tí ìpìlè ̣wọn jé ̣tí Lárúbáwá, 

Hausa, Fúlàní, Tápà, èdè Gèẹ́ṣì àti béẹ̀ ̣béẹ̀ ̣lọ náà ni o ń jẹyọ nínú orin ìbílẹ̀ 
Ìlọrin. Nínú orin Oyè Jáígbadé, a rí ibi to tún ti pèdè tó lọ báyìí pé:

Wágùnnù tí ń bẹ léỵìn rẹ
Ọ̀ ní í já mọ́ ọ lọ́wọ́. (Orin Dàdàkúàdà Jáígbadé Àlàó, Orin Oyè)
		
Wágùnnù tí olórin yìí lò lókè yìí jẹ àyálò èdè ‘Wagon”, èyí tó túmò ̣sí jọlọ-

jọlọ tó so móṇi léỵìn, tí a lè túmò ̣sí àwọn tí a ń bó,̣ tàbí tí a ń gbó ̣bùkáàtà lórí 
wọn bí ọmọ ẹni, aya ẹni, àbúrò ẹni àti àwọn mìíràn tó ń wojú ẹni lórí bùkáátà 
wọn. Ibòmíràn nínú orin oyè, ni a tún ti rí i tí olórin Dàdàkúàdà òkè yìí ti tún 
sọ pé:

Bá n kí Mèṃúna tó ni owó lóẉó ̣
Káásì Màdààmu,

Nínú àyọlò orin òkè yìí, ohun tí “Káásì Màdààmù” túmò ̣sí ni obìnrin tó 
ní owó púpò ̣lóẉó.̣ Ète yíyá èdè lò ló fi pe Mèṃúnà náà ni “Cash Madam”.

Nínú orin Bàlúù Àlàájà Àmòp̣é Alápatà Ẹja tó pe ni Ìlú Le Pípò ̣a rí ìtóḳasí 
àyalò èdè nígbà tó sọ pé:

Lílé:	 Bísímiláhì èèyàn wa
Ègbè:Bísìmiláhì èèyàn wa
Lílé:	 Áráamóṇi Ròḥíímí
Ègbè:Arámóṇi Ròḥíímí o o o
	 Áráámóṇi Ròḥímí            
	 (Orin Bálúù Àmọ̀pé Alápatà Ẹja, Ìlú Le Púpọ̀)
		
Nínú ìpèdè òkè wòṇyìí, àyálò èdè láti inú èdè Lárúbáwá (Arab) ní èyí tó ń 

tóḳa sí pé “ó ń fìbà fún Ọlóṛun Ọba kó tó máa kọrin lọ. Sókí ìtumò ̣rẹ̀ ni pé “A 
bèṛè ̣pèḷú orúkọ Ọlóḥun, Ọba Àjọké ̣ayé, Àṣàkẹ́ ọ̀run.” Ìpèdè yìí náà ń ṣàfihàn 
àwọn Ìlọrin gég̣é ̣bí i Mùsùlùmí ẹlẹ́sìn Ìsìláàmù. “Wàlááhì, kòsí Dókítà kan ti 
rágòọ́ ̣wo” (Orin Wákà Àláájì Báatimolúwásí).

Wàlááhì nínú àyọlò òkè yìí túmọ̀ sí “mo fi Ọlọ́hun búrá’ nígbà tí Dókítà 
nínú àyọlò orin òkè yìí jẹ́ àyálò ‘Doctor’ tó jẹ́ oníṣègùn òyìnbó.

Béèyàn bá jẹ kásílò ̣
Tó rèé yọré ̣lóẉó ̣
Bírú wọn la jẹ Síámaànù
Yọọ fàbọn yọ. (Orin dàdàkúàdà Kóḷá Olóoru, Orí mi kó ̣má padà léỵìn mi)

Nínú àpẹẹrẹ òkè yìí èẉè,̣ ‘Councillor’ ni olórin yìí pè ní Káṣílò ̣ní ìlà kìn-
ín-ní nígbà tí ó pe ‘Chairman’ ni Síámaànù gẹ́gẹ́ bí àyálò èdè ní ìlà kẹta. 
Káńsílò ̣ni aṣojú àwọn ènìyàn rè ̣ní ìjọba ìbílè ̣nígbà tí Síámaànù jé ̣alága ìjọba 
ìbílè.̣

Sàràkí owó rẹ lò ń kúkú ń ná
Taa ni yoó s’èṇ̀kúárì rẹ
Olúṣọlá owó tabuab (Orin dàdàkúàdà Àrèṃú Òṣé, Má wulẹ̀ jampata mọ́)
                             
Nínú àpẹẹrẹ orin òkè yìí èẉè ̣‘enquiry’ ni olórin yìí pè ni ‘ẹ̀ǹkúárì’ èyí tí ó 

túmò ̣sí pé kí a tọpinpin ènìyàn tàbí kí a máa bèèrè àwọn ìbèèrè kan lóẉó ̣rè.̣ 

A n sọrúú wòṇyí lóẉó ̣
Ni Náálà bá fóònù
Purofẹsọ  Ìyàndá ní ń máa bọ̀ wá l’Ámẹ́ríkà
---
Ńgbòọ́ ̣yá mọ bá rí Àlíàgàn
O ní kóṇ́fíréńsì tí wọn fẹẹ ṣe l’Áméṛíkà
À á dìjọ lọ ni
O ní pásípóọ̀ṭù pẹ̀lúu Físà
Yọ́ọ́ tẹ̀mí lọ́wọ́ kíákíá ( Orin dàdàkúàdà Jáígbadé Àlàó, Abòḍé Améṛíkà)
                               
Tí a bá tún wo àpẹẹrẹ òkè yìí náà, fóònù tó wà ní ìlà kejì jẹ ẹ̀rọ ìbánisọ̀rọ̀ 

nígbà tí purofẹsọ tó wà ní ìlà kẹta túmò ̣sí Ọ̀jọ̀gbọ́n. Kóṇ́fíréṇ̀sì tó dárúkọ ní 
ìlà karùn-un jé ̣ìpàdé-àpérò ńlá tí a bá fé ̣túmò ̣rè ̣sí Yorùbá tààrà. Ní ìlà keje, 
èẉè ̣ìtumò ̣pásípóọ̀ṭù ni ìwé ìrìnnà tí a fi lè ṣe ìrìn-àjò lọ sí òkè òkun, nígbà tí 
Fisa tí ó dárúkọ náà jẹ́ ìwé àsẹ ìwọ-orílẹ̀èdè mìíràn. Àyálò èdè ló mú kí olórin 
náà máa pe ọ̀rọ̀ èdè òyìnbó wọ̀nyẹn tààràtà.

Ipa ‘Creole’ nínú Orin Ìbílẹ̀ Yorùbá Ìlọrin
Lára ìtumò ̣tí a lè fún ‘Creole’ ni èdè tó jẹ jáde láti ara ìbáṣepò ̣èdè méjì 

tàbí jù béẹ̀ ̣lọ. Ìyẹn ni pé tí ìwọnúwọra èdè bíi méjì tàbí jú béẹ̀ ̣lọ bá ṣẹlè,̣ èyí 
tí ó wá ṣe àfàyọ èdè tàbí àwọn ìpèdè mìíràn là ń pè ní ‘Creole’. A tún lè tú u 
sí èso (ènìyàn) tó ti ara ìbáṣepọ̀ Òyìnbó aláwọ̀ fúnfun àti ọmọ Áfíríkà jáde àti 
bẹ́ẹ̀ bẹ́ẹ̀ lọ. Ohun tó ṣe pàtàkì nínú ‘Creole’ ni ìyóp̣ò ̣tàbí àjọsepò ̣àwọn nǹkan 
méjì láti fa odidi kan jáde. Oxford Advanced Learner Dictionary tó jé ̣ìwé 
atúmò-̣èdè (Hornby 2010: 346) sọ báyìí nípa Creole pé; “a person of mixed 
European and African race, especially one who lives in West Indies...” (ènìyàn 
tí ó jáde láti ara àjọṣepò ̣ìfé ̣láàrin òyìnbó Yúróòpù àti Adúláwò ̣pàápàá jùlọ 
èyí tó ń gbé ni West Indies).

Ó tún tẹ̀síwájú nínú ìtumọ̀ yẹn nígbà tó sọ pé; “a language formed when a 
mixture of a European language (especially an African language spoken by 
SLAVES in the West Indies) is spoken as a first language” (èdè tí a ṣẹ̀dá nípa 
ìbáṣepọ̀ èdè òyìnbó àti ti ẹsẹ̀kùkú pàápàá jùlọ èdè Áfíríkà tí àwọn ẸRÚ West 
Indies ń sọ) tí wóṇ wá ń lò gẹ́gẹ́ bí èdè àkọ́kọ́). Tí a bá kíyèsí àwọn ìtumọ̀ tí 
Hornby fún òṛò ̣‘Creole’ yìí, ohun tó ṣe kókó tí a fẹ́ fàyọ ni pé ìbáṣepò ̣ẹ̀yà tàbí 
èdè méjì tàbí jù bẹ́ẹ̀ lọ ló ń bí èdè tuntun.

Tí a bá wá fojúu báyìí wo àwọn orin ìbílè ̣ Ìlọrin, a  ó rí i pé òp̣òḷọpò ̣
nǹkan tàbí kókó ni a lè rí fàyọ nípa àwọn ìpèdè tí a máa ń bá pàdé nínú 
àwọn orin ìbílẹ̀ Ìlọrin. Èyí rí bẹ́ẹ̀ nítorí pé ọ̀pọ̀lọpọ̀ àwọn ẹ̀yà ló parapọ̀ sílùú 
Ìlọrin tó padà dọmọ Ìlọrin. Ṣé Yorùbá bò ̣wóṇ ni ‘Ibi tí a bá ń gbé náà là á pè 
nílé’. Àwọn èỵà bíi Hausa, Fúlàní, Gògòbírí, Tápà, Kémbérí, àti béẹ̀ ̣béẹ̀ ̣lọ tí 
òp̣òḷọpò ̣tàbí ká sọ pé gbogbo wọn jé ̣Mùsùlùmí ẹléṣìn Ìsìláàmù ni wóṇ kórajọ 
sí ìlú Ìlọrin tí ìbágbépọ̀ ojoojúmọ́ wọn sì ń mú ìyọ̀pọ̀ èdè wá tó sì padà ń hàn 
nínú orin Yorùbá tí wọ́n ń kọ náà.

Kódà, orin Wákà tó jé ̣òḳan pàtàkì lára orin ìbílè ̣wọn nílùú Ìlọrin jẹ jáde 
láti ara ìpèdè ‘wàkókì’ tó tumò ̣sí orin lápapò ̣lédè Haúsá. Kèṛè,̣ kèṛè ̣díè ̣díè ̣ló 
súnkì di orin ‘wákà’ èyí tó tún dá wà lóṭò ̣gég̣é ̣bí ìsòṛí orin kan nílùú Ìlọrin tí 
wọn kò lè má lò níbi gbogbo ayẹyẹ tó bá jé ̣ti ìbílè ̣wọn. Orin wéré náà láti ara 
ibi tí orin Fújì ti dìde náà jé ̣àṣà tó jẹ jáde nípa kíkọ orin láti jí àwọn ènìyàn jẹ 
sààrì (oúnjẹ ìdájí), lásìkò ààwè ̣Rámàdáánà. Kèṛè ̣kèṛè ̣àṣà tó tinú gbígba èṣìn 
àtòḥúnrìnwá yìí mó ̣ti Yorùbá ló mú ìpèdè wéré wá tí orin Wéré fi di èyí tí wọn 
fi ń jí àwọn èèyàn ní sààrì. Ìdàpọ̀ àṣà, ẹ̀yà àti oríṣìí èèyàn ló bí i.

Síwájú sí i, àwọn ìpèdè bí faa, erí, kàú, tọò,̣ aáyédé, elérí, ìnkan, lọ lèé àti 
béẹ̀ ̣béẹ̀ ̣lọ tó bí ohun tí a lè má pè ní ohun tó ṣàfihàn èdè àdúgbò Ìlọrin ló jé ̣
pé òṛò ̣nípa ‘Creole’ yìí ló bi i. Orin kan tún wà tí wọn máa ń kọ nílùú Ìlọrin 
tí a ṣàwárí rẹ̀ tí wọn ń pè ní orin ‘Ìyá-mi-lóìlóò’ èyí tó ti fẹ́ẹ́ máa dìkàsì báyìí. 
Orin yìí náà jé ̣orin tí àwọn ọmọdé máa ń kọ ní Ìlọrin pàápàá jù lọ ní àsìkò 
ààwè ̣Rámàdáánà tí ọdún bá súnmóḷé. Léỵìn tí wọn bá kírun Aásámu tó máa 
ń wáyé lásìkò ààwẹ̀ tan ni àwọn òḍòṃọkùnrin kéékèèké máa ń kọrin yìí. Wóṇ 
máa ń sáábà lu ìlù sákárà, páńgolo, ìgò àti àwọn onírúurú nǹkan tí ọmọdé 
lè lù láti fi adùn sí orin náà. Wóṇ á máa kọrin yìí ní ojúlé-sí-ojúlé ládùúgbò 
kóówá wọn, tí àwọn àgbààgbà yóò sì máa bùn wọn lówó, nípa bí wóṇ ti ń mú 
alẹ́ ààwẹ̀ dùn náà. 

A lè pe orin yìí ní ajẹméṣìn Ìsíláàmù èyí tó ti di àṣà nílùú Ìlọrin, ṣùgbóṇ 
tó jé ̣pé èẹ̀ḳan lóḍún láàrin oṣu kan gbáko tí àwọn Mùsùlùmí bá ń gba ààwè ̣
Rámàdáánà ló máa ń wáyé. Tí a bá wo orúkọ irúfẹ́ orin yìí – ‘Ìyá-mi-lóílóò’, 
láti ara ‘láìláhà ílà láhù’ èyí tí ó túmò ̣sí “kòsí ọba kan àyàfi Ọlóḥun ‘Àlááhù’ tí 
Mùsùlùmí gbàgbó ̣ni ó ti jẹ jáde. Àkíyèsí wa ni pe tí a bá ń sòṛò ̣nípa ‘Creole’, 
láti ara ìbáṣepò ̣èdè Lárúbáwá tí wóṇ fi kọ ìwé mímó ̣Àlùkùráání èyí tó jé ̣ìwé 
tí Mùsùlùmí ń tẹ̀lé ni èdè náà, èyí tó wa ròpò ̣mó ̣èdè Yorùbá ti wọn fi ṣe àfayọ 

‘Lóìlóò’ láti ara ‘Láìláhà’ tí wóṇ ń pe orin náà. Ìdí tí wọn fi ń pe orin náà ní ìyá 
mi lóìlóò náà ni pé gbólóhùn yìí ni wọ́n fi máa ń bẹ̀rẹ̀ orin náà kí wọ́n tó máa 
ṣàdúà wọn lọ tí yóò sì máa bí owó jáde fún wọn. Ìbáṣepọ̀ èdè Lárúbáwá àti 
èdè Yorùbá hàn gbangba nípa ohun tó bí orin yìí, nítorí náà ni a fi mú àpẹẹrẹ 
orin yìí, náà wá lára ipa tí òṛò ̣‘Creole’ kó nínú orin ìbílẹ̀ Ìlọrin. Tí a bá wa wò 
ó dáadáa, a ó rí i pé ìbágbépọ̀ ẹ̀dà àti ìsalábápàdé àwọn èdè àti àṣà tí kò jọra 
wọn tẹ́lẹ̀ máa ń ṣokùnfà nǹkan tuntun jáde irú èyí tí ó hàn nípa bí a ṣe le sọ pe 
òṛò ̣nípa ‘Creole’ kó ipa pàtàkì lórí orin ìbílẹ̀ Ìlọrin.

